ՀԻՄՆԱՎՈՐՈՒՄ
    ՊԵՏԱԿԱՆ ԳՈՒՅՔՆ ՕՏԱՐԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ
  ՀՀ կառավարության որոշման նախագծի 

Ներկայացված նախագծով առաջարկվում է հավանության արժանացնել «ԱյԴի Բանկ» փակ բաժնետիրական ընկերության (այսուհետ՝ Գնորդ) կողմից ներկայացված գործարար (ներդրումային) ծրագիրը և թույլատրել ՀՀ ՏԿԵՆ Պետական գույքի կառավարման կոմիտեին (այսուհետ՝ Կոմիտե) ՀՀ ՏԿԵՆ ջրային կոմիտեին (այսուհետ՝ Ջրային կոմիտե) ամրացված քաղաք Երևան, Վարդանանց փողոց 13ա հասցեում գտնվող 1005.7 քառ. մետր մակերեսով շենքը և դրա օգտագործման ու սպասարկման համար հատկացված 0.012245 հեկտար մակերեսով և 0.018341 հեկտար մակերեսով հողամասից 4330/9556 բաժնային մաս հանդիսացող հողամասերը (այսուհետ՝ Գույք, անշարժ գույքի նկատմամբ իրավունքների պետական գրանցման թիվ 2692034 վկայական տրված 19.07.2010թ.) ուղղակի վաճառքի ձևով օտարել «ԱյԴի Բանկ» փակ բաժնետիրական ընկերությանը՝ (այսուհետ՝ Գնորդ, գտնվելու վայրը՝ Հայաստանի Հանրապետություն, քաղաք Երևան, Վարդանանց փող․ 13) ներդրումներ իրականացնելու, հեռահար ու մոբայլ բանկային ծառայությունների մատուցման ոլորտներում իր գործունեությունն ընդլայնելու նպատակով։
Կոմիտե է դիմել «ԱյԴի Բանկ» փակ բաժնետիրական ընկերությունը՝ քաղաք Երևան, Վարդանանց փողոց 13 ա հասցեում գտնվող անշարժ գույքը, որը հանդիսանում է սեփականության իրավունքով «ԱյԴի Բանկ» ՓԲԸ-ին պատկանող տարածքին հարակից տարածք՝ իրեն օտարելու խնդրանքով։ Գրությամբ տեղեկացրել է, որ բանկը նախատեսում է ընդլայնել իր գործունեությունը՝ միաժամանակ ներկայացնելով ներդրումային ծրագիր, համաձայն որի բանկը պարտավորվում է 2024-2026 թվականների ընթացքում Գույքի վրա իրականացնել առնվազն 150.0 մլն դրամ կապիտալ ներդրում, որն ամրագրվել է նաև ներկայացված նախագծով։
Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով՝ 2024 թվականի փետրվարի 22-ի դրությամբ Գույքի գնահատված շուկայական արժեքը՝ 746 000 000 ՀՀ դրամ,
Նախագծով առաջարկվում է Գույքն ուղղակի վաճառքի ձևով օտարել Ընկերությանը՝ օտարման ենթակա Գույքի վաճառքի գինը սահմանելով  800 000 000 ՀՀ դրամ։
Նախագծով առաջարկվում է նաև Ջրային կոմիտեի հետագա գործունեությունը շարունակել Երևան, Կենտրոն, Վարդանանց փակուղի 8 հասցեում գտնվող 4-րդ և 5-րդ հարկերում, որոնք ունեն հին վերանորոգում և չեն համապատասխանում աշխատանքային նվազագույն պայմաններին։ Այդ տարածքների վերանորոգման և աշխատանքային անհրաժեշտ պայմանների ստեղծման նպատակով «ԱյԴի Բանկ» փակ բաժնետիրական ընկերությանը պարտավորվում է իր ֆինանսական միջոցներով իրականացնել առնվազն 100 000 000 ՀՀ դրամի ներդրում։
Նախագիծը քննարկվել է «ԱյԴի Բանկ» փակ բաժնետիրական ընկերության հետ, որի արդյունքում վերջինս առաջարկել է իր ֆինանսական միջոցների հաշվին սույն որոշման        8-րդ կետի 1-ին ենթակետում նշված աշխատանքների ավարտից հետո հնգամսյա ժամկետում քաղաք Երևան, Վարդանանց փակուղի 8 շենք 4, 6 և 5/1 տարածք հասցեներում և նույն շենքի 5-րդ հարկում  վերանորոգման աշխատանքներ կատարելու նպատակով իրականացնել մինչև 100 000 000 ՀՀ դրամի ներդրում՝ համաձայն Ջրային կոմիտեի հետ համաձայնեցված նախահաշվի, բայց ոչ պակաս 90 000 000 ՀՀ դրամը։
Միաժամանակ տեղեկացնում ենք, որ ՀՀ կառավարության 30.11.2023 թ․ N2102-Ն որոշման 1-ին կետով հաստատվել է պետական գույքի կառավարման ոլորտում Հայաստանի Հանրապետության անունից կնքված գործարքներով ստանձնած պարտավորությունների կատարման նկատմամբ հսկողություն իրականացնելու կարգը, ինչպես նաև սահմանվել է պետական գույքի գրավադրման պայմաններն ու կարգը, որի 3-րդ կետի 3)-րդ ենթակետի համաձայն՝ պետական գույքի մասնավորեցման և օտարման պայմանագրերի առարկան չի համարվում գրավադրված, եթե որոշակի պարտավորությունների դիմաց պետական գույքը վաճառվել է գնահատված շուկայական արժեքի կամ շուկայական արժեքին մոտարկված կադաստրային արժեքի 75 տոկոս և ավելի գնով։ Սույն նախագծի դեպքում օտարման ենթակա գույքի շուկայական արժեքը կազմում է 746 000 000 ՀՀ դրամ, իսկ գույքը նախատեսվում է օտարել գնորդին՝ 800 000 000 ՀՀ դրամով, այսինքն՝ գնահատված շուկայական արժեքից ավել գնով։ Միևնույն ժամանակ պետք է ընդգծել, որ գնորդը բացի իր օգտին ներդրում կատարելու պարտավորությունից, ստանձնել է նաև պետությանը պատկանող մեկ այլ տարածքում վերանորոգում կատարելու պարտավորություն՝ պետական կառավարման համակարգի մարմնին նշված տարածքում տեղակայելու նպատակով։ Այսպիսով, թեև ՀՀ կառավարության վերը նշված որոշմամբ հաստատված կարգի 3-րդ կետի 3)-րդ ենթակետով սահմանված դրույթը չի պարտավորեցնում Հայաստանի Հանրապետությանը՝ սեփականության իրավունքով իրեն պատկանող գույքը գնահատված արժեքի 75 տոկոսից ավել գնով վաճառելու դեպքում այն գրավադրել պետության օգտին, այդուհանդերձ չի արգելում վերջինիս՝  կիրառել գրավը։ Հաշվի առնելով այն հանգամանքը, որ հավանական գնորդի կողմից պետական այլ տարածքի  վերանորոգումը չիրականացնելը առաջացնելու է տվյալ տարածքում պետական մարմնին տեղակայելու անհնարինություն, որը իր հերթին խաթարելու է այդ մարմնի բնականոն գործունեությունը, ուստի ելնելով պետության շահերի  պաշտպանությունը լավագույնս ապահովելու նկատառումներից, ինչպես նաև հաշվի առնելով  Կադաստրի կոմիտեի կողմից ներկայացված առաջարկը՝ ներկայացվող նախագծով նախատեսվել է օտարման ենթակա գույքը գրավադրել Հայաստանի Հանրապետության օգտին՝ մինչև գնորդի կողմից ստանձնած պարտավորությունների ժամանակին և ամբողջական կատարման ավարտը։
  Հարկ ենք համարում նշել, որ ներկայումս Կոմիտեի կողմից մշակվել և շրջանառության մեջ է դրվել ՀՀ կառավարության 30.11.2023 թ․ N2102-Ն որոշման մեջ փոփոխություններ կատարելու վերաբերյալ համապատասխան իրավական ակտի նախագիծ, որով նախատեսվում է նաև հստակեցնել որոշմամբ հաստատված կարգի 3-րդ կետի 3)-րդ ենթակետով սահմանված դրույթը։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Քաղաք Երևան, Վարդանանց փողոց 13ա հասցեում գտնվող անշարժ գույքի օտարումը բխում է ՀՀ կառավարության 2021-2026թթ. ծրագրի պահանջներից։
«ՊԵՏԱԿԱՆ ԳՈՒՅՔՆ ՕՏԱՐԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։

